
Situaziun generala: Ina zona da
pressiun bassa s’extenda vers
nordvest da la Frantscha.
Oz: Grischun dal nord e central:
Sur la tschajera che tanscha a 1000
meters fai aura detg sulegliva cun
temperaturas enfin minus 5°.
Sin 2000 meters minus 1°.
Sid ed Engiadina: Detg
sulegliv, surtut en las
muntognas.
Prognosa: Da Son Sil-
vester èsi en l’ost l’emprim favu-
gnus ed en la Bassa tschajera au-
ta e vers saira naiv u plievgia. Da
Bumaun enfin sonda a la Bassa
savens tschajera cun cunfin tran-
ter 1000 e 1200 meters. Sur la ne-
bla per gronda part sulegliv. Pli
miaivel.

■ L’AURA

In zic pli miaivel ed en general detg sulegliv

■ SVIZRA / GRISCHUN

Werner von Aesch
è mort

Nagina crisa tar la
fatschenta da Nadal

Latg vegn
pli favuraivel

Turissem percorscha
nagina crisa

(lq) Ils lieus turistics en las Alps
han ils hotels e las chasas da va-
canzas plainas. Da la crisa econo-
mica percorsch’ins anc nagut en
las destinaziuns turisticas. Tenor
il president da las pendicularas
dal Grischun, Silvio Schmid

Cornelia Lindner

(lq) La ludra turna probabel en
Svizra sco emprim en la Svizra
romanda u en il Grischun. Quai
mussa in studi da la Fundaziun
Pro Ludra. La finamira dal studi è
stada da perscrutar nua che ludras
vivan anc en ils pajais vischinants
en libertad e cu ins possia quintar
che quellas reconquistian la Sviz-
ra. Da las 477 rutas perscrutadas
vegnian sil pli nov en dumonda
sco «punts» per in return da la lu-

dra: Sur il flum Fecht en Alsazia,
il Ticino en sidvest da Milaun, sco
era sur l’En ed il Ziller en il Tirol.
Las speranzas las pli grondas han
ils scienziats che la ludra turnia en
las Alps da l’ost. L’expansiun da las
ludras na succedia dentant betg a
moda successiva. Sco emprim ve-
gnian ellas en las parts sura dals
flums e da là anor conquistian el-
las novs territoris. La davosa ludra
han ins vesì l’onn 1989.

Turna la ludra?

Sche la ludra turnass en il Grischun na fiss quai betg ina surpraisa. KY

(lq) Quist onn datti 425 midadas
davart leschas, ordinaziuns e
reglaments tar la confedera-
ziun, 70 decrets vegnan abo-
lids. Bleras decisiuns stattan en
connex cun la lescha davart la
surveglianza da las fieras da fi-
nanzas. Era la lescha davart l’uni-
ficaziun da las mesiras repressi-

vas da la polizia augmenta il
dumber d’ordinaziuns. A partir
da l’onn nov survegnan era tut-
tas famiglias almain 200 francs
contribuziuns per uffants ed ina
contribuziun d’almain 250
francs per giuvenils en scolaziun.
Ina midada marcanta è era la no-
va finanziaziun dals ospitals.

425 novs decrets

■ (lq) Il cusseglier federal
Samuel Schmid ha surdà ier la
clav dal Departament federal
da defensiun a ses successur Ue-

li Maurer. Uffizialmain surpi-
glia Maurer sia nov’incumben-
sa dentant pir l’emprim da
schaner. Samuel Schmid ha

giavischà ad Ueli Maurer tut il
bun e lez ha engrazià per la bu-
na preparaziun en connex cun
la surdada da l’uffizi.

Schmid ha surdà la clav a Maurer
KEYSTONE

Trenar cun igls stars digl FCZ
Lai: Camp da trenadi digl FC Turitg

DA GION NUTEGN STGIER / ANR

■ Ena attracziun stat sen igl
program per igls fans digl FC
Turitg (FCZ). Treis deis èn da va-
seir a Lai igls stars digl actual
magnatabella digl campiunadi
svizzer da ballape. I dat er en de

dad autograms. Er aint igl Gri-
schun dattigl fitg blers fans digl
FCZ. Igl club da ballape da Tu-
ritg totga tar egn digls pi popu-
lars an Svizra. En li preferia pigl
camp da trenadi d’anviern digl
FCZ è Lai. Gio per la terza ge-
da ò la direcziun digl club

tscharnia igl li turistic an Sur-
meir pigl camp da trenadi d’an-
viern. Igl camp da trenadi d’an-
viern è ena buna alternativa tar
igls trenadis regulars. A madem
mument è la dimora an Surmeir
er ena buna preparaziun per la
cuntinuaziun digl campiunadi
svizzer da ballape tgi scumainza
igl mez da favrer 2009.

Diversas
disciplinas

Dalla parteida agl camp da tre-
nadi digls seis anfignen igls otg
da schaner 2009 vignan ad esser
tots igls stars digl FCZ. An spe-
zial igls treis capocanoniers, Eric
Hassli, Alexandre Alphonse ed
Almen Abdi tgi on marco anfi-
gnen ossa passa 30 gols aint igl
campiunadi èn er da vaseir a
Lai. Dasperas igl trenadi tgi è
public stat sen igl program per
igls stars er ena excursiun cun
las gianellas. I dat er en turnier
da ballape sen la neiv ed en tre-
nadi noua tgi igls scolars da Lai
èn igls partenaris da trenadi.
Mesemda, igls set da schaner
stat sen igl program l’oura dad
autogram. Chella ò li dallas
15.30 anfignen allas 16.30 aint
igl restorant digl plaz da tennis
a Lai. En de siva ò alloura li
l’olimpiada d’anviern cun di-
versas disciplinas. Dunsagna ed
albiert on igls stars aint igl ho-
tel Lenzerhorn. Fredy Bickel, igl
capo da sport digl FCZ, ò detg
tgi aint igl center digl camp da
trenadi a Lai stettan igl diverti-
maint e la solidaritad.

Egn digls stars digl FCZ è Almen Abdi tgi totga tar egn digls gronds talents
da ballape an Svizra. PHOTOPRESS

Viseta d’in campiun d’Europa

■ (gv) Dacuort ha la Scola
da judo Glion saviu trenar
ensemen cun in campiun
d’Europa. Il Russ Ruslan
Gasymov ha menau in tre-
nament ella scola ed ils ju-
docas indigens han saviu
profitar da sia savida e da
sias experientschas. Il me-
nader dalla scola Christian
Venzin ha numnau la scun-
trada nunemblideivla. Il ju-
doca russ dalla peisa ma-
ximala ei staus plirs dis en
Svizra ed ha era visitau ed
instruiu ils judocas d’ulte-
riurs clubs. MAD

auf dem Weg nach
Graubünden

